
   Çăварни

   Виталий Станьял | Сăвă

   Паян эпир, ахтур, епле пуян,

Сĕтел тулли ларать таса шерпет.

Улпучĕсем те хамăрах паян,

Тарçи-тĕрçи те хамăрпа килпет.



Янтал тулли, ахтур, кăпăк сăра,

Сыпса пăхмассерен сыппа каять.

Ялти улпут ырри хамăрсăрах

Сăпсаланса пуç тăррине ларать.



Тапăртатать, ахтур, чалт урхамах

Çăварнире чупма питех хавас.

Паян ял-ял улпучĕ хамăрах,

Ыран вара, тăванăм, кам пулас?



Ĕçе кайма, ахтур, сиксе тăрсан

Пире валли çăл кутĕнчех витре

...Тĕппи хурар курка килсе тухсан

Юрлар, улпутăм, тепĕр хут хитреГ



1994, пуш 24.

Çӳлтикасси.

  